
As imaxes dos cruceiros
de Leérez

Autor: Xosé Alvarez Castro.
Fotos: Marisé Pérez Carames.

Na memoria de Ramon Jaudenes Peiia, membro
de Cedofeita, home bo e xeneroso

que sempre levou a Lérez e a stia historia no seu
corazon.

No numero 8 desta revista publicamos un
artigo a xeito de panoramica xeral sobre os cruceiros
de Lérez. Nesta ocasion tratamos 0s seus aspectos
iconograficos.

Os aspectos iconograficos e simbolicos dos
cruceiros despertan un alto grao de interese para as
persoas que se achegan ao cofecemento destes
monumentos populares. Existe un notable descone-
cemento, sobre todo nas novas xeracions, sobre
caracteristicas bésicas da iconografia relixiosa, dos
simbolos mais salientables e, nalglns casos, das
nociéns mais elementais dos relatos biblicos, vidas de
santos, etc. A consecuencia € que a comprension
destas obras de arte sexa parcial quedando limitada,
no mellor dos casos, a aspectos meramente formais.

Para comprender a perda que isto supon,
consideremos unha pintura moi conecida como
pode ser “As Meninas” de Velazquez; alguén que
descofieza que o0s personaxes que ali aparecen son
as fillas dos reis e as stias damas e buféns, que o pin-
tor retratado € o propio Velazquez ou gque no espe-
llo do fondo vese a Felipe IV e a raina, so acertaria a
ver unhas nenas no estudo dun pintor e o cadro que-
daria desprovisto de toda transcendencia e significado.

Non é facil, no caso dos cruceiros, o estudo das
imaxes pois o estado de conservacion dalguns, a tos-
quidade na realizacion doutros, as reparacions e lim-
pezas pouco coidadosas, etc. poden dificultar moito o
reconecemento de certas figuras, particularmente dos
santifios das varas. Os referentes simbolicos, de lectura
facil e estendida pola poboacién da época na que se
construiron estes monumentos pero ignorados na
actualidade, determinan o seu descofiecemento, mais
ala de interpretacions as veces aventuradas.

A perda de devocién a determinados santos
que se consideraban avogosos contra certos males,
propiciada pola aparicion de avances médicos e
cientificos, tamén contrible a que a poboacion
deixe de recofecer as representacions dos mesmos.

Utilizaremos como soporte para tratar a
informacion iconografica e simbdlica o conxunto
formado polos cruceiros de Lérez.

Para un estudo sistematico da iconografia dos
cruceiros, consideramos os seguintes apartados:

1.- A& Qrucifixion

Couso. Crucifixion

1.1. Cristo s6 na cruz. A imaxe de Cristo
crucificado, eixe central da arte e da devocion
cristias, é sempre a figura principal de calquera
cruceiro, esta orientada cara ao camifo principal
e, no caso de que non sexa asi, pode asegurarse
que foi cambiada da sta posicion orixinal. Este &
o caso do cruceiro da Tranca colocado ao reves
logo de participar nunha exposicion. A postura
tradicional que adopta a figura de Cristo & coa
cabeza lixeiramente caida cara a dereita, sempre
con barba e tres cravos, co pé dereito colocado
sobre o esquerdo, apoiados nun soporte ou
supedaneo.

A cartela coa inscricion INRI (lesus Nazarenus
Rex ludaeorum) lembra o cartel que os condenados
levaban colgado ao pescozo para indicar o delito
cometido e que se fixaba na parte superior da cruz.

O pano de pureza estad anoado & dereita agas
no cruceiro de Benigno que o estd & esquerda. Se
atendemos & historia, acostumabase que os crucifi-
cados estiveran nus; a representacion do pano de
pureza ten a sua orixe nos Evanxeos Apocrifos, que
nos contan que a Virxe, ao ver nu ao seu fillo, quitou
0 pano da sua cabeza e anooullo 6 redor da cintura.

A posicion das mans de Xesus tamén esta
dotada dunha lectura simbdlica, segundo estean
pechadas (omnipotencia), abertas (misericordia) ou
cos dedos indice e corazon estendidos (bendicion).

A tipoloxia da cruz repartese en duas formas
principais: prismaticas e en forma de ponla de arbore.
As primeiras poden ter remates mais ou menos Vistosos;
en canto a utilizacion da ponla de arbore explicase
polo desexo de vincular a redencion, a través do sacri-
ficio de Cristo, co pecado orixinal. Esta vinculacién ven
dada pola lenda de que a cruz de Cristo estaba
construida con madeira que procedia da Arbore da
Ciencia do Ben e do Mal que estaba no Paraiso.

A caveira & unha figura gue aparece, na
maioria dos casos, ao pé da cruz e no lado corres-
pondente & Crucifixion; fai referencia ao nome do
monte Calvario ou Golgota (“lugar da caveira”) e
esta simboliza a morte. A interpretacion simbdélica
é a da vitoria da cruz (simbolo da vida) sobre a
caveira (simbolo da morte).

A pesar de que nos Evanxeos non aparece
ningunha referencia neste senso, unha creacion
dos tedlogos completou este simbolismo ac afir-
mar que esa caveira pertencia a Adan que fora
enterrado naquel |lugar, dese xeito, relacionase a
redencion co pecado orixinal: Cristo morre para
vencer & morte que fora introducida polo pecado
orixinal de Adan e Eva e redimir ao home.

Reforza esta relacion a presencia da serpe (cru-
ceiros da Santina e de Paz). Ainda que a serpe foi
considerada como simbolo de inmortalidade (pola
muda da sta pel) ou mesmo de prudencia, a crenza
mais estendida é a que a asocia a figura do demo;
seria un animal maléfico e astuto utilizado por este
para enganar ao home. No relato biblico aparece
tentando a Adan e Eva para que cometan o primeiro
pecado e perdan a inmortalidade.

A Santina. Serpe

1.2. Cristo acompanado doutros personaxes.
A recollida nun caliz do sangue vertido por Cristo
interprétase como a representacion dos sacramen-
tos da Eucaristia e do Bautismo, este sangue ten
forza redentora e simboliza a vida da igrexa. Nos
cruceiros da Santina e de Paz € un anxo o que sos-
tén o caliz e no de Benigno realiza esa funcion un
santo con habito de franciscano. A ferida estad no
lado dereito (segundo san Agustin o lado da vida
eterna) ainda que, ao esquecerse este simbolismo,
podemos atopar cruceiros nos que aparece en
ambos lados de xeito indistinto.

A Santina. Un anxo recolle o sangue de Xesus

O tema conecido como “As tres Marias” apa-
rece no cruceiro de Benigno. Son tres figuras de
muller coas mans xuntas en actitude de oracion.

A identidade destas mulleres varia segundo as fontes;
o evanxelista Xoan escribe: “ Xunto & cruz estaba a
sua nal e a irma de sua nai, Maria, muller de Cleofas,
e Maria Magdalena”. En ocasions confundense as
identidades de Maria de Betania (irma de Lazaro e
Marta) con Maria Magdalena e a de Maria Salomé
(muller de Zebedeo e nai de Santiago o Maior e
Xoan) con Maria de Cleofas (irma da Virxe).

Cristo Benigno. As tres Marias

No cruceiro da Xicra atopamos a S. Francisco
que abraza o corpo de Xesus e en actitude de
dialogar con el.

2.- A representacion da Virxe

No reverso dos cruceiros (agas no de Benigno
que non posue imaxes) sempre aparece a Virxe Maria
nas diferentes advocacions: como Piedade ou Quinta
Angustia (Santina, Paz, Cruceiro), Virxe do Rosario
(Xicra, Couso, Casaldarado), Virxe do Carme (O
Santo), Virxe do Socorro (Tranca e cemiterio), Virxe
das Dores ou da Soidade (cruce do Bravo) e a
Coroacion da Virxe (Casal Novo).

2.1.Virxe da Piedade.- Neste tema estan repre-
sentadas as figuras da Virxe e de Xesus. Corresponde
ao momento inmediatamente posterior ao desencra-
vamento e a Virxe sostén ao seu fillo morto sobre os
seus xeonllos ou rodea o seu corpo cos brazos. A
composicion € romboidal, a Virxe ocupa o eixe vertical
e Crnisto o horizontal ou diagonal de xeito que se equi-
libren os pesos sobre a cruz. A cabeza de Cristo, nos
cruceiros de Lerez, esta caida cara a dereita.

Cruceiro. Piedade

Este tema difundese na arte sacra a partir do
seculo XIIl e obedece ao desexo -con grande influencia
dos franciscanos- de achegar a Cristo ao corazon
dos fieis mostrando a inmensa dor da sta nai. No
cruceiro de O Cruceiro a escena acada un alto grao
de patetismo.

2.2. Outras advocaciéns.

Virxe do Rosario.- As representaciéns deste
tema nos cruceiros de Lérez son variadas: no
cruceiro da Xicra aparece a Virxe de pé, apoiada
nunha peana formada pola cabeza dun anxo,
cun curioso tocado na cabeza e sostendo ao
Neno Xesus na man dereita; no de Couso, apa-
rece sen o Neno, con querubins aos seus pés,
cun contorno ovalado que lembra as
Inmaculadas, en actitude de oracién e coas
mans xuntas das que colga un rosario. No de
Casaldarado, aparece de pé, co Neno Xesus ( ao
que lle falta a cabeza) a esquerda. A peana estd
composta por tres cabezas de anxos.

O culto a Virxe do Rosario foi impulsado
polos dominicos sendo os franciscanos os que
pulaban polo da Inmaculada Concepcion. Na difu-
sion desta advocacion tamén tivo moita importan-
cla a creacién de numerosas confrarias do Santo
Rosario nas parroquias, perdurando moitas delas
na actualidade; asi mesmo foi a patroa da escuadra
espanola na batalla de Lepanto fronte aos turcos.

A Xicra. Virxe do Rosario

O nome do Rosario ven dado porque, orixi-
nariamente, estaba formado por unha restra de
rosas brancas e vermellas que, mais tarde, conver-
terianse en bolas. Serven para contar as oracions
nos rezos e foi entregado a santo Domingo pola
Virxe no curso dunha aparicion

Virke do Carme.- No
cruceiro do Santo aparece
de pé, sobre peana formada
por tres cabezas, esta coroa-
da por dous anxos e sostén
ao Neno co brazo esquerdo;
0 Neno Xesus tamen esta
coroado e mostra na sua
man esguerda unha esfera
(globo terraqueo) rematado
coa cruz; esta esfera era
unha das insignias dos
emperadores do  Sacro
Imperio Romano e presénta-
nos a Xesus como o salvador
do mundo. O escapulario
colga do brazo dereito.

Santo. Virxe do Carme

Neste caso son os carmelitas os que, de xeito
semellante ao relatado sobre os dominicos, difun-
den o culto & Virxe do Carme que tamén se lle apa-
recera ao fundador desta orde, S. Simén Stock,
entregandolle un escapulario coa promesa de que
quen o levara posto no momento da stia morte, sal-
variase do inferno. O culto a esta Virxe esténdese a
partir do seculo XVIIl acadando moita popularidade
nas vilas costeiras.

Virxe do Socorro.- Esta representada dun
xeito practicamente idéntico nos cruceiros da
Tranca e do Cemiterio, os dous do mesmo autor.
O da Tranca presenta varios desperfectos faltan-
dolle a Virxe o brazo dereito. Aparece coroada
por anxos, sostén o Neno XesUs na man esquerda
€ empuna un pau ou tranca na man dereita
(posiblemente sexa a orixe do nome popular do
cruceiro) co que escorrenta o demo, que quere
atraer a un menino (as almas) que gabea polo
manto da Virxe cara ao Neno Xesus (a salvacion).
Pertence esta advocacidon ao chamado “ciclo
gozoso” da Virxe.

Tranca. Virxe do Socorro

Esta representacion parece ter orixe en Italia e
esta baseada nunha lenda que nos conta que unha nai
incomodada co seu fillo dixolle: iQue te leve o demo!
e Satanas tomouno ao pé da letra e tentou roubar o
menino do berce; a nai ao velo, desesperada, invocou
a Virxe e esta discutiu co demo e ameazouno coa
tranca, obrigandoo a abandonar a sla presa.

Virxe das Dores.- Aparece no cruceiro do
cruce do Bravo e foi feita hai poucos anos debido
a desaparicion da imaxe anterior. A sua elabora-
cion non foi moi afortunada e fainos dubidar na
atribucion pero parece corresponder & Virxe das
Dores ou da Soidade. Esta soa, coas mans xungui-
das no peito e en actitude chorosa, o seu avultado
ventre recorda en certo modo & Virxe da O ou da
Esperanza.

Coroacién da Virxe.- No cruceiro de Casal
Novo aparece de pé, apoiada nunha cabeza rode-
ada por unha orla que semella os raios do sol.
Suxeita o Neno Xesus coa man esquerda e esta
coroada por dous anxos arrimados & cruz.

3.- Os simbolos da Paixon

Ao longo da vara ou do pedestal adoitan aparecer
representacions dos instrumentos que se empregaron na
Paixon de Cristo. Como apunta Clodio Gonzalez Pérez,
empezaron a difundirse entre finais do XVI e comezos do
XVII, acadando gran importancia no barroco. Aparecen
nos cruceiros da Tranca e Cemiterio, esculpidos no
pedestal e, no de O Cruceiro, na parte baixa da vara.

Son a coroa de espinas, os cravos da crucifixion,
a lanza coa que Lonxinos
perforou o costado de Xesus,
as escaleiras, as tenaces, 0
martelo, o latego, a columna
da flaxelacion, a esponxa
coa que lle mollaron os
labios...

A coroa de espinas
mais que un instrumento de
tortura era de escarnio, pois
foi a que os soldados roma-
nos lle puxeron para burlar-
se, axeonllandose diante de
Cristo e dicindolle: Salve, rei
dos xudeus.

Nos Evanxeos aparecen referencias aos mesmos
como a de Xoan (19, 29-34) : Fixaron nunha rama de
hisopo unha esponxa empapada en vinagre e
levéronlla a@ boca [...] un dos soldados atravesoulle o
costado cunha lanza e saiu sangue e auga.

4.- Os “ santinos”

Nos nosos cruceiros aparecen, maioritariamente
situadas na vara, unhas figuras que conecemos como
“santinos”. En Lérez aparecen nos cruceiros de Benigno
(as “tres Marias” e S. Francisco), da Xicra (S. Francisco
abrazado a Xesus), O Cruceiro e Casal Novo, A Tranca
(catro), cruce do Bravo (dous), Cemiterio (catro) e
Casaldarado (dous). Destacan polo seu nimero e calida-
de na execucion os existentes nos da Tranca e Cemiterio.

Non & doado o reconecemento dos santos dos
cruceiros pois moitos deles estan moi degradados e
mesmo con mutilacions. A iconcgrafia integra apor-
tacions de lendas populares, das escrituras relixiosas
e tamen reminiscencias de cultos pagans.

Os atributos son obxectos, reais ou convencio-
nais, que serven para reconecer e identificar as imaxes
dos santos; non deben confundirse coas caracteristicas
pois estas sempre se refiren 4 aparencia fisica do santo
ou santa.

Os atributos poden ser
xenericos, que abarcan a
todos 0s santos pertencentes
a un determinado grupo; por
exemplo: a folla de palma que
levan todos aqueles que foron
martires, a mitra e o baculo
dos bispos, a tiara e cruz
pontifical (de triplo brazo) dos
papas, 0 habito das ordes
relixiosas, o crucifixo e a
caveira dos santos penitentes,
etc. Os atributos individuais

Lo son os propios dun santo
Casal Novo. Santino  determinado, asi santa Lucia,
ademais do atributo xenérico da palma do martirio, conta
co propio dun prato ou vaso con dous ollos

n

A iconografia pode basearse en lendas pero
tamén pode dar orixe a novas lendas. A utilizacion dunha

linguaxe metaforica fixo que, cando se perdeu o conece-
mento do seu simbolismo, se fixera unha interpretacion
“literal” da representacion, como foi o caso de S. Xurxo.
Este santo representabase combatendo ao dragon (sim-
bolo da idolatria e o paganismo) e acompanado dunha
muller (simbolo da Capadocia evanxelizada por el); estes
simbolos permaneceron nas representacions, pero
chegou un momento no que o pobo deixou de
comprendelos e creou a lenda do santo cabaleiro que
loita cun dragén para rescatar a unha princesa, esque-
céndose totalmente do significado orixinal.

No cruceiro de O Cruceiro (ao que Castelao deno-
minaba de Chenlo), a figura que aparece na vara non e de
facil atribucion; parece unha figura feminina, de longos
cabelos, que sostén na man dereita unha especie de anel
ou argola, esta acompanada por un neno e baixo os seus
pés aparece a figura dun dragon. Esta presenza do dragon
ou demo é un atributo de santas como Santa Margarida
(contrapartida feminina de S. Xurxo), que se representa
pisoteando este animal, como simbolo da sua vitoria sobre
as forza do mal; tamén o é de santa Marta, que ten ao
demo atado cunha cadea, pois segundo a Lenda Dourada
(libro no que se basean moitas representacions), venceu ao
dragén coa axuda da cruz e da auga bendita.

No caso de que a figura fose masculina, poderia
tratarse de s. Xurxo ou de s. Bartolomeu, este Ultimo moi
popular en Pontevedra, que celebra a sua festa o 23 de
agosto e ainda hoxe se representa a stia saida a rua para
meterse coa xente porque, como se di, “o dia de san
Bartolomeu anda o demo solto”.

En Casal Novo aparece na vara, moi deteriorado, un
santifio con mitra, baculo e libro, atributos dun santo bispo.

Os cruceiros da Tranca e Cemiterio tenen catro
santos cada un coincidindo tres deles: unha santa de
dificil identificacion pola carencia de atributos, san
Lourenzo e, probablemente, san Estevo. A lenda di que
san Lourenzo foi torturado por orde do emperador
Valeriano e remataron asandoo nunha grella, no medio
do tormento ainda tifia o valor de pedir que lle deran a
volta para asalo polo outro lado. Aparece con dalmatica
como corresponde a un diacono e ten por atributo, no
lado dereito, a grella. San Estevo, tameén diacono, foi o
primeiro martir cristian e foi asasinado a pedradas e
contase que Saulo, o que mais tarde seria san Paulo, era
o encargado de gardar as capas dos verdugos que o

apedraron. Como un demo revelara o desexo de Estevo
de enterrarse con S. Lourenzo, sacarono do atalde e
colocarono no de aquel, que se botou a un lado sorrindo,
para deixarlle sitio. Os atributos son a palma do martirio
e unhas pedras que poden estar depositadas sobre un
libro. O cuarto santifo ten como atributos o baculo,
mitra e libro no da Tranca, sen outros distintivos e no do
cemiterio presenta habito franciscano sostendo unha
cruz no lado dereito.

No cruce do Bravo,
moi deteriorados pola ero-
sion e tarefas de limpeza
pouco axeitadas, aparece
na parte superior un santo
con habito franciscano e
maza ou palma na man
dereita e outro cunha
especie de bolsa ou cabaza
na man esquerda e baston
(faltalle a parte superior)
na dereita e que ben
puidera ser Santiago.

Por ultimo, en
Casaldarado os dous santi-
Aos non son de facil identi-
ficacion por presentar so
atributos xenéricos como a
palma e o baculo sen
outros signos diferencia-
dores.

Cemiterio. Santos

Na maioria dos cruceiros, sobre todo en capiteis e
peanas, abondan as cabezas aladas que simbolizan a
intelixencia e velocidade de movementos caracteristicas
dos anxos.

As consideracions anteriores, ainda que centradas
nos cruceiros dun ambito restrinxido como € a parroquia
de Lérez, mostran a variedade de contidos que nos pode
facilitar o estudio iconografico dos cruceiros e a virtuali-
dade que ten nas tarefas de divulgacién do noso patri-
monio.

Este artigo len como base unha ponenda presentada polo autor e recollida nas
Actas do 2° Congreso Galego sobre Cruceiras & Cruces de Pedra. Coleccion
Historia e Etnografia Galegas.LV.Ed. E. Femandez de la Cigona, Vigo, 2010.



